
ЭКОНОМИКАЛЫҚ ТИІМДІ, ӘРІ ЭКОЛОГИЯҒА ЗИЯНДЫ ПОЛИМЕР
ЗАТТАР  ТУРАЛЫ

Баженова А.

Қазіргі кезде ғылым мен  техниканың қарқынды  дамуына
полимерлердің қосатын үлесі зор. Оның пайдалы жақтарымен қатар, зиянды
жақтары да бар.

Ол – тез жанғыш зат. Полимерлерді жаққан кезде улы газдар бөлінеді,
сонымен қатар полимер қалдықтары қоршаған ортаны ластап, адам
денсаулығына кері әсерін тигізеді. Полимерлерге тән қасиет олардың көбі
біздің және бізді қоршаған ортаға тікелей қауіп төндіретінін көбіміз түсіне
бермейміз. Мысалы тағам салуға арналған пайдаланып жүрген
ыдыстарымызда БисфенолА поликарбонаттың болуы батыс ғалымдарының
тұжымдарына қарасақ, адам ағзасында қатты  гормондық бұзылу
байқалып,соңында семіздікке, бедеулікке, онкологиялық аурулардың пайда
болуына әкеліп соғады екен.

Адам баласының пластмасса шөлмектерді ойлап шығаруына 42 жыл
өтті. Алғашқы полимер шөлмек үлгілерінің салмағы 135 г. болса, ал оның
қазіргі өлшем салмағы 69 граммды құрап отыр. Бүгінгі күндерде өндірістерде
пласмассадан жасалған миллиондаған шөлмектер, тағамдар салуға арналған
ыдыстардың әдемілігімен ыңғайлылығы біздерді таң қалдырмайды. Сол
сияқты жас баладан бастап еңкейген қарттарға дейін күнделікті тағам ретінде
пайдаланатын сүт өнімдерін құйып сақтауға арналған тетра пакеттерде
күнделікті өмірімізге кіріп қалыптасып кеткен. Ал осындай қолдануға  жеңіл,
сынбайтын, тасып жүруге ыңғайлы ыдыстарды пайдалана отырып ,олардың
біздің ағзамызға, демалып өмір сүретін ортамызға қаншалықты зиян
келетініне  көңіл аударып жатқанымыз шамалы. Әдемі қолайлы ыдыстармен
шығарылған сусындарды сіміріп ішіп алғаннан кейін, босаған ыдыстарды
кез-келген жерде қалдырып, өзіміз өмір сүріп отырған ауыл қала көшелерін
ластап жатқанымызды кеш түсінгенге ұқсаймыз. Кейінгі деректерге қараған
кезде  ай сайын шағын қала шамамен 20 тонна әр түрлі полимерлерден
жасалған ыдыстардың қалдықтарын шығаратыны анықталды. Осындай
полимерлік қалдықтардың мөлшері жыл сайын  20%-ке өседi екен.

Халықтың тұтынуына сай осы өнімдердің шығарылуының өсуі мен
бірге өнім қалдықтары да өсу үстінде. Сөйтіп ол экологиялық тепе-теңдіктің
бұзылуына себепші болуда. Сондықтан өнім қалдықтарын екінші рет
пайдалану үшін қайта өңдеп, тұтынушыға беру экономикалық, экологиялық
жағынан тиімді.

Әрбір азамат өзі қолданған полимер ыдыстарын, қораптарын арнайы
қоқыс салғышқа салса. Босаған қорап, сауыт, дорбаларды қайта өңдеп



пайдалану,  оны жаңадан әзірлегеннен 3-6 есе арзан түсер еді. болып
табылады.

